
  
  

12वाँ दरभंगा अंतर्राष्ट्रीय फिल्म उत्सव

चर्चा में क्यों ?
07-09 फरवरी, 2025 के मध्य बिहार के दरभंगा ज़िले में 12वें दरभंगा अंतर्राष्ट्रीय चलचित्र उत्सव 2025 (DIFF) का आयोजन किया गया। 

मुख्य बिंदु
यह उत्सव दिल्ली वर्ल्ड पब्लिक स्कूल, दरभंगा के प्रांगण में आयोजित किया गया। 
तीन दिवसीय इस प्रतिष्ठित फिल्म उत्सव की क्लोज़िंग फिल्म बॉलीवुड अभिनेता यशपाल शर्मा द्वारा निर्देशित फिल्म "दादा लखमी" रही, जिसे
दर्शकों ने खूब सराहा। 
इस उत्सव में देश-विदेश की 45 फिल्मों की स्क्रीनिंग की गई, जिसने सिनेमा प्रेमियों और फिल्म निर्माताओं को एक वैश्विक मंच प्रदान किया।
12वें दरभंगा अंतर्राष्ट्रीय चलचित्र उत्सव में युवा सांस्कृतिक प्रस्तुति और सिनेमा क्विज़ प्रतियोगिता का भी आयोजन किया गया, जिसमें दरभंगा के
विभिन्न स्कूलों के छात्र-छात्राओं ने उत्साहपूर्वक भाग लिया। 
इस उत्सव के समापन समारोह में विभिन्न श्रेणियों में 65 अवॉर्ड्स प्रदान किये गए।
दरभंगा फिल्म क्लब द्वारा आयोजित यह अंतर्राष्ट्रीय चलचित्र उत्सव लगातार 12 वर्षों से (वर्ष 2013 से) सिनेमा प्रेमियों के लिये एक प्रतिष्ठित
मंच बना हुआ है।
यह न केवल स्थानीय एवं अंतर्राष्ट्रीय फिल्मकारों को एक साथ लाने का कार्य करता ह,ै बल्कि मिथिला एवं बिहार की सांस्कृतिक धरोहर को भी
वैश्विक मंच पर प्रदर्शित करता है।

दरभंगा ज़िला
यह बिहार राज्य के मिथिला क्षेत्र में बागमती नदी के किनारे स्थित है।
दरभंगा प्रमंडल के अंतर्गत तीन ज़िले दरभंगा, मधुबनी एवं समस्तीपुर आते हैं। 
दरभंगा के उत्तर में मधुबनी, दक्षिण में समस्तीपुर, पूर्व में सहरसा एवं पश्चिम में मुजफ्फरपुर तथा सीतामढ़ी ज़िला है। 
दरभंगा शब्द संस्कृत भाषा के शब्द ‘द्वार-बंग’ या फारसी भाषा के ‘दर-ए-बंग’ यानी बंगाल का दरवाजा का मैथिली भाषा में कई सालों तक चलनेवाले
स्थानीयकरण का परिणाम है। ऐसा कहा जाता है कि मुगल काल में दरभंगी खां ने शहर बसाया था।
दरभंगा ज़िला का कुल क्षेत्रफल 2,279 वर्ग कि०मी० है। 

